
Janr: Fantastika, Aksiyon, Macəra

Loglayn: Dəyişkənlər, başqa adlarıyla, Saprimlər başqa adlarıyla Saprimlər, görünüşlərini tamamiylə
dəyişə bilən insanlardır.
Missiyaları dəqiqliklə yerinə yetirməyi qanun bilən dəyişkən agent A. planlarını qarışdıran
himayəsindəsaprimlə olan yeni Saprimlə necə hərəkət edəcək?

Sinopsis: Hadisələr Cavan adlandırdığımız personajın nöqteyi-nəzərindən (POV) izlənilir.
Cavan gözlərini xəstəxana otağında yarı uzanmış şəkildə açır. Həkim, baş qəhrəmanımız Ağcaya ağır
qəzaya düşmüş bu insana qan donoru olduğu üçün təşəkkür edir. Ağca isə oturduğu yerdə ayağını
səbirsiz şəkildə oynadaraq köynəyinin qolunu düzəldir, sonra da baş sallamaqla həkimlə vidalaşıb otağı
tələsik tərk edir.
Cavan bir daha gözünü açanda taksi onun evinin önünə yaxınlaşır. Evinə qarşı evə doğru gedən Ağcanı
tanıyıb onu yolundan döndürərək söhbət etməyə cəhd edir. Qadın nəzakət naminə söhbət edərkən
Balta adlı dostu gəlir. Balta oğlandan xoşlanmadığını gizlətmir. Ağca plandan çıxmadan getmək lazım
olduğunu deyəndən sonra Balta ilə evə keçirlər. Cavan isə onların ardınca baxaraq bir müddət durur.
Evinə yüyürüb TV açır. Kanalları tez tez dəyişdirir. Kanalların birində müharibə, digərində sürətlə qalxan
qiymətlər, o birisində təbii fəlakətləri görür və TV-ni qapadır. Bir müddət sonra qalxıb oğrun-oğrun
pəncərədən boylanır, qarşı evin pəncərələrini güdür. Bu zaman ağrıları başlayır və ağrının şiddətindən
huşunu itirib yerə yıxılır.
Özünə gəldikdən sonra əllərinin və saçlarının dəyişdiyini görüb dəhşətə gəlir. Özünü topladıqdan sonra
qarşı evə qaçır. Qapını Balta açır. Oğlanın halını görüb onu içəri dartır. Ağca və Balta gördüklərini
müzakirə edərkən Cavan dinməzcə onları izləyir. Onu sakitləşdirdiktən sonra arabaya mindirdilər. Ağca
Cavanın gözlərini bağlaması üçün işarət edir və Balta onun gözlərini bağlayır.
Cavanı çöl görünüşündən tamamiylə fərqlənən və Gizli Mərkəz adlandırılan yerə gətirirlər. Burada Cavan
fiziki görünüşlərini dəyişə bilən insanlar haqqında öyrənir. Bu insanlar həmin bacarığın üstündə
işləməklə bədənlərindəki bütün xüsusiyyətlərini (irq, cins, forma) dəyişə bilirlər. Lakin bu hər halda ağrılı
bir prosessdir və yalnız peşəkarlar uzun müddət formalarını saxlaya bilirlər. Ağca və Balta da onlardandır.
Bu insanlar əsrlərdir varlar və bu faktı gizlədirlər. Çünki yalnış insanların əlində bu hal dəhşətli bir
vasitəyə çevrilə bilər. Bütün bu bacarığa malik insanlar insan haqları çərçivəsində qrup mərkəzlərinin
izləməsi altındadırlar. Cavanın keçirdiyi dəyişim isə bədəni və psixikası üçün çox təhlükəliydi.
Müalicədəykən aldığı ağrıkəsicilər ona kömək olmuşdur. Dəyişimin onda bu şəkildə baş verməsinin
səbəbini ani emosyanal sıçrayış olduğu və Ağcanın qanının onun bədənində bir tətikləyici rolunu
oynadığını təhmin edirlər. Mərkəzin başı Cavana qalmasını təklif edir. Cavan bunu rədd edir. Arada Ağca
uzun və təhlükəli bir tapşırığı yerinə yetirdiyi üçün Mərkəz başı ona istirahət etməyi təklif edir. Ağca
bunu qəti şəkildə, lakin bacardıqca rütbə etikasına uyğun tondan çıxmadan, planı yerinə yetirmək istəyi
ilə rədd edir. Beləliklə ona Cavanı izləməsi də tapşırılır.
Cavan evdə ikən Ağca və Baltanı daha yaxından tanımağa başlayır. Balta əslində bir qadındır. Onlar
Cavanın dəyişmiş halının Baltaya oxşamasını başa düşdüklərini deyirlər. Balta, həmçinin, ona Ağca ilə
bağlı heç bir şəkildə ümidlənməməsini bildirir. Bu arada Balta Ağcanın kənarda duran ailə fotosuna
baxıb axırıncı dəfə nə zaman zəngləşdiklərini soruşanda, Ağca soyuq şəkildə heç yadında da olmadığını
deyir.
Cavan vəziyyətinin izlənməsi üçün Ağcanın evində qalır. Balta isə yarım qalan işlərini tamalamaq üçün
evdən getməli olur. Ağca pəncərə tərəfdə oturur və bir az söhbətdən sonra Ağca evə gələnləri görüb
Cavanı gizlədir. Özü də başqa bir qadına dönüşərək qapını açır. İçəri ağır yerişlə kostyumlu üç adam
daxil olur. Onlardan başda duran Zorba ləqəbli adam digərlərini çölə göndərib dəyişmiş Ağca ilə səmimi
danışmaya başlayır. Söhbətdən məlum olur ki, adam qadını uşaq ikən qaçırılmış və təzəlikcə ortaya

çıxmış bacısı sanır. Ağcanı arabaya apararkən yerindən çıxan Cavanı da Zorbanın adamları tutub özləri
ilə aparırlar.
Zorbanın məkanında Cavanı hədələyərək sorğulamaq istəyirlər. Adamların belindəki və yan otaqdakı
silahlardan onların qanunsuz işlərlə məşğuliyyəti görünür. Zorba ona zəng etmiş kiçik oğlu ilə də danışır.
Cavanın danışmamasından əsəbləşən Zorba fiziki hədələməyə keçərkən içəri girən bir şəxs onları
dayandırır. O, Cavanın Ağca ilə heç bir əlaqəsi olmadığını açıqlayaraq Zorbanı fikrindən döndərməyə nail
olur və oğlanı özü ilə aparır.
Gizlində həmin şəxs Ağca olduğunu Cavana hiss etdirir və ona balaca bir boyunbağı verib Baltanı harada
tapa biləcəyinə işarət edir. Ağcanın formasını aldığı şəxs Zorbanın real əlaltılarından biri idi. Bir neçə
həftə əvvəl Balta və qrupu onu əsir götürüb yerinə keçmişdi.
Cavan deyilən yerə gedir. Balta formasını dəyişmiş şəkildə gəlir. Boyunbağının içində kodlanmış
mesajda Zorbanın bir neçə təhlükəli qrupların başcıları ilə görüşü olacağı bildirilir. Balta Ağcanın orada
qalacağını başa düşəndə təlaşlanır. Ağcanın uzun müddət formasını qoruya bilməsi yorğunluğu və
yaraları üzündən müşkül idi. Bunu bilsə də Ağca belə bir şansı əldən vermək istəmirdi. Onu da qeyd edir
ki, Ağca onu qurtarmaqla riskə girib və ümumiyyətlə onu qurtarmaya bilərdi. Balta Cavana evinə
getməsini tapşırır. Yolda Balta izləndiklərini hiss edib Cavanı gizlətməyə çalışsa da bu cəhd uğursuzluqla
nəticələnir. Münaqişə zamanı Balta vurulur. Cavan da yenidən əsir götürülür. Zorba Ağcadan xəbərsiz
onları izləməyə adam göndərmişdi.
Hələ də əlaltı formasında olan Ağca məkana girişdə Cavanı adamların əlindən alır. Ağca onu bir otağa
gətirib özü otağı tərk edir. Cavan onun ardınca otaqdan çıxır.
Ağca Zorbanın otağına girir və Cavan olanları qapıdan izləyir. Ağca silahı adama doğru tutur. Zorba
oğlunun ölüm xəbərindən sonra hər şeydən soyuduğunu deyir və müqavimət göstərmir. Ağca silahını
endirib otağı tərk edir. Cavanı görməyə təəccüblənmir. Cavan ona kömək etmək istədiyi üçün qolunun
altına girməyə cəhd göstərir. Ağca başda etiraz etsə də, ardınca kömək təklifini qəbul edir. Cavan və
Ağca sakit otağa qayıdırlar. Ağca ağrılar içində qıvranarkən heç bir söz demir. Üstündəki artıq əşyaları
çıxardır. Ümumi geyiminin təbii materiallardan hazırlanması boş yerə deyildi. Bu sayədə yaralar almadan
öz formasına geri qayıdır. Cavan çaşğın şəkildə yerində qalır. Qısa istirahətdən sonra Ağca Cavana
gizlətdiyi yerdən çanta gətizdirir.
Çöl tərəfdən ayaq səsləri gəlir. Ardınca içəri iki adam girir. Onlardan biri Cavana ondan elə də asan
qurtula bilməyəcəyini deyir. O yaralandığı bölgəyə işarət edir. Bu Baltanın özüdür. Balta gedib Ağcanın
yaxşı olduğundan əmin olur. Cavanın gözləri qaralır və özündən gedir.
Cavan gözünü açır. O yenə də xəstəxana otağındadı. Yandakı oturacaqda da Ağca rahat ədada
oturmuşdu. Mərkəz başı və Balta otağa girirlər. Mərkəz başı Ağcandan missiyanı düzgün başa
çatdırmadığı üçün tənqid edir, buna qarşılıq Ağca gülümsəyir və Mərkəz başı otağı tərk edir. Ağca
gülməyə davam edir. Ardınca Baltaya onunla birlikdə tətilə getməyi təklif edir. Balta böyük həvəslə
təklifi qəbul edir. Cavana da istirahət etməyi tapşırır. Balta indidən sonra Cavanın nə olacağını
soruşanda, Ağca Cavana bunun özündən asılı olduğunu deyir.

